
Илимий макалада бухгалтердик эсепти автомат-

тыштырууда маалыматтык технологияларды колдонуу-

нун негизги багыттары каралган. Бухгалтердик эсепти 

автоматташтыруу учурдун талабы деп эсептелет. Неги-

зинен ишканаларда бухгалтердик эсепти жүргүзүү жаңы 

технологияларды колдонуу менен жүргүзүлүп келүүдө. Ан-

дыктан жаңы технологияларды үйрөнүү, колдонуу заман 

талабы деп эсептелет. Маалыматтык технологияларды 

колдонуу ишканалар үчүн экономикалык жактан, убакыт-

ты үнөмдөө жагынан жана адам эмгегин азыраак талап 

кылуу жагынан артыкчылыктарын санап өтсөк болот. Ар 

бир маалыматтык технологиялардын артыкчылыктары 

жана кемчилдик жактары жок эмес. Технологиянын өнү-

гүүсү менен кемчилдиктер оңдолот жана өнүгүүгө бет 

алат. Ошондуктан ар бир бухгалтердик программанын ат-

карган кызматын, маанисин жана ордун белгилеп кетүү 

зарыл. Бухгалтердик эсепти автоматташтырууда бухгал-

тердик программалардын учурдагы абалы, келечеги жана 

ролу тууралу сөз кылсак болот. Андыктан бухгалтердик 

эсепте жаңы маалыматтык технологияларды колдонуу, 

өнүгүүнүн негизги багыты болуп саналат. 

Негизги сөздөр: бухгалтердик эсеп, маалыматтык 

технологиялар, блокчейн технологиясы, автоматташты-

рылган система, электрондук колтамга, электрондук доку-

мент, санарип экономика.  

В научной статье рассмотрены основные направле-

ния применения информационных технологий в автомати-

зации бухгалтерского учета. Автоматизация бухгалтер-

ского учета считается требованием времени. В основном 

ведение бухгалтерского учета на предприятиях осуществ-

ляется с применением новых технологий. Поэтому изуче-

ние и применение новых технологий считается требова-

нием времени. Использование информационных технологий 

можно считать приоритетом для предприятий с экономи-

ческой точки зрения, экономией времени и меньшим спро-

сом на человеческий труд. Каждая информационная техно-

логия имеет свои преимущества и недостатки. С разви-

тием технологий недостатки исправляются и заклады-

ваются в развитие. Поэтому необходимо отметить 

функции, значение и место выполнения каждой бухгалтер-

ской программы. Говоря о текущем состоянии, перспекти-

вах и роли бухгалтерских программ в автоматизации бух-

галтерского учета. Поэтому применение новых информа-

ционных технологий в бухгалтерском учете является ос-

новным направлением развития. 

Ключевые слова: бухгалтерский учет, информацион-

ные технологии, технология блокчейн, автоматизирован-

ная система, электронная подпись, электронный доку-

мент, цифровая экономика. 

The main directions of application of information techno-

logies in accounting automation are considered in the scientific 

article. Automation of accounting is considered to be a require-

ment of time. In General, accounting at enterprises is carried 

out using new technologies. Therefore, the study and application 

of new technologies is considered a time requirement. The use 

of information technology can be considered a priority for 

enterprises from an economic point of view, saving time and less 

demand for human labor. Each information technology has its 

own advantages and disadvantages. With the development of 

technology, shortcomings are corrected and put into develop-

ment. Therefore, it is necessary to note the functions, meaning 

and place of execution of each accounting program. Speaking 

about the current state, prospects and role of accounting soft-

ware in accounting automation. Therefore, the use of new infor-

mation technologies in accounting is the main direction of 

development. 

Key words: accounting, information technology, block-

chain technology, automated system, electronic signature, elec-

tronic document, digital economy. 

Азыркы санариптик экономикага өтүү шартында 

маалымат технологияларын, интернетти жана авто-

матташтырылган системаларды колдонуу эбегейсиз 

чоң мүмкүнчүлүктөрдү жаратат. Ар бир мүмкүнчү-

лүктүн артынан чоң экономикалык жана социалдык 

натыйжаларды күтсөк болот. Санариптештирүү масе-

лелери азыркы учурда эң эле актуалдуу жана прио-

ритеттүү багыттардын бирине айланды десек болот.  

Ошондой эле санариптештирүү шартында бух-

галтердик эсепти автоматташтыруу, жөнөкөйлөтүү 

жана замандын талабына ылайык келтирүү маселе-

лери келип чыгууда.   

Маалыматтык технологиялардын учурдагы дең-

гээли толугу менен ишканаларда бухгалтердик эсепти 

заманбап түрдө жүргүзүүгө мүмкүндүк берет. Ар бир 

компания жеке тарап болуп түзүлгөн күндөн тартып, 

зарыл болгон программалык камсыздоону тандоого, 

ал гана тургай комплекстүү эсепке алуу маселесин 

чечүү максатында акыркы типтеги маалыматтык тех-

нологияны туура тандоо тапшырмасы коюлат. Мын-

дай учурда ар бир ишкер өзүнүн ишмердүүлүгүнүн 

түрүнө карап ылайыктуу программалык камсыздоону 

тандоого тийиш. Себеби ар бир тармактын өзүнүн өз-

гөчөлүгүнө жараша адистештирилген программалык 

камсыздоосун тандоо ишкер үчүн экономикалык жак-

тан бир топ артыкчылыктарды алып келет. Тактап 

айтканда ар бир автоматташтырылган система туура 

тандалган болсо ишкана үчүн экономикалык жактан 

натыйжалуу,  убакытты үнөмдөө, ылдам маалымат 

алуу жана алмашуу сыяктуу артыкчылыктарды алып 

келет. 

Бухгалтердик эсепти уюштуруу, аны жүргүзүү 

техникасы жана эффективдүүлүгү негизинен адистин 

профессионалдык даярдыгынан жана жаны техноло-

гиялардын колдонуу деңгээлинен көз каранды.   

Азыркы учурда биздин өлкөдө бухгалтердик 

эсепти автоматташтыруу процесси бир топ эле жолго 

коюлган. Башкача айтканда биздин рынокто бир топ 

эле чет элдик фирмалардын, ата мекендик компания-

лардын программалык камсыздоолору пайдаланы-

лууда. Ал программалардын жардамы менен компа-

ниянын журналдарда каттоо, сатып алуу жана сатуу, 

уюмдардын жана мекемелердин ортосундагы маалы-

мат алмашуу, эсептешүү жараяндары бир топ женил-

деп калды. Ошондой эле мамлекеттик салык кыз-ма-

тына электрондук отчет тапшыруу, социалдык фонд 

менен эсептешүүлөр бир топ эле женилдеп калды 

десек болот. 

Биздин маалымат технологиялар базарында таа-

нымал программаларды кездештирүүгө болот. Миса-

лы, “1С” фирмасынын “1С Мекеме 7.7, 8.2, 8.3, 3.0.” 

версиядагы программалары, “Информ.kg” ЖЧКсы-

нын бизнести башкаруу жана эсепти жүргүзүүчү “In-

form: Business Pro” программалык камсыздоосу, Кыр-

гызстан, “Корренткаунт компани” ЖЧКсынын отчет-

торду түзүүчү “Balans” программасы, “Microinvest” 

Компаниясынын (Болгария-Кыргызстан) бухгалтер-

дик эсепти жүргүзүүчү “Microinvest” программалык 

камсыздоосун атасак болот. Бул программаларды 

колдонуу ишкана үчүн көптөгөгн артыкчылыктарды 

алып келет. Демек салттуу "кагаз" документтери ме-

нен иштөөгө салыштырганда, почта же чабарман ар-

кылуу документ жеткирүү боюнча сарпталган убакыт, 

ири суммадагы чыгымдарды эске алганда, электрон-

дук документ жүгүртүүдө убакыттан жана көп акча 

сарптоодон кача аласыз.  

Биринчиден, электрондук документтерди колдо-

нууда техникалык жактан тейлөө жана кымбат баалуу 

кызматтык жабдууларды сатып алуу, кайталама чы-

гымдарды азайтуу жана ошондой эле кагаз сатып алуу 

чыгымдарын азайтууга мүмкүндүк берет. Биз, ишка-

нада бухгалтердик эсепти электрондук негизде жүр-

гүзө турган болсок анын натыйжасын керемет деп 

айтууга болот. Сандар жана конкреттүү мисалдардын 

негизинде карай турган болсок, ал төмөндөгүдөй жө-

нөкөй эле мисал менен карасак болот. Айталы салык 

отчетторун электрондук түрдө тапшыруунун эконо-

микалык эффективдүүлүгүн карап  көрөлү. Ишкана-

нын эсепчиси 4 түрдөгү салык отчетун тапшырат дей-

ли. Ар бир салык бланкасынын сатып алуу баасы 3 

сомду түзсүн, жалпы бланкабыздын акчалай чыгымы 

12 сомду түзөт, ал эми салык органына барып келүүчү 

жол акы 20 сомду түзөт. Жалпылап айтканда бир 

айлык салык отчетун тапшырууга кеткен жалпы реал-

дуу чыгым 32 сомду түзүп калат. Ал эми электрондук 

түрдө отчет тапшыруу дээрлик чыгым жок деп айтсак 

болот. Тактап айтканда ар бир айда 32 сом чыгымда-

ган ишкана бир жылдын ичинде 384 сом чыгым кы-

лаары анык. Демек бул чыгымдарды өлкө боюнча иш-

каналардын санына көбөйтсөк бир топ чон суммадагы 

чыгымды түзүп калышы мүмкүн.  

Экинчиден, электрондук документ жүгүртүүдө 

убакыттан дагы бир топ экономия кылсак болот. 

Башкача айтканда бир эле салык отчетун тапшырууга 

кеткен убакыт аз эле дегенде 1-2 сааттаган убакытты 

талап кылышы мүмкүн. Ал эми электрондук түрдөгү 

отчет тапшырууда 5-10 мүнөт гана убакыт талап кы-

лынышы мүмкүн. Демек убакытты дагы сарам-жал-

дуу пайдалануу биз үчүн бир натыйжалуу деп эсеп-

телет. 

Мындан тышкары, автоматташтырылган систе-

маларды колдонуу бир топ адам ресурстарын тартуу 

наркын төмөндөтүү мүмкүнчүлүгүн, бюджеттик 

структуралар  жана контрагенттер менен өз ара эсеп-

тешүүдө толук ачык-айкындуулугун камсыз кылууга 

мүмкүнчүлүк берет. Мисалы, контрагенттер менен өз 

ара эсептешүү документтерин чыгарууда сатылган, 

сатылып алынган, төлөнгөн суммаларды чыгаруу өтө 

эле оңой болот. Тактап айтканда сатуучу менен сатып 

алуучунун канча ала турган акчасы жана төлөй турган 

суммаларын, карыздын калдыгын атайын бир фор-

мага салып көрсөтүү жагы жеңилдетилген.  Ошентип, 

жаңы технологияларды колдонуу ишкана үчүн эле 

эмес, жалпы коом үчүн пайдалуу экендиги шексиз. 

Кошумча  айта кетүүчү нерсе электрондук доку-

мент жүгүртүүнүн негизги компоненттеринин бири 

болуп электрондук кол тамга болуп саналат. Биз 

электрондук документ жүгүртүүнүн укуктук баалуу-

лугу тууралуу сөз кыла турган болсок, мыйзам 

боюнча, электрондук кол тамга баштапкы документке 

коюлгандан тартып, ал документ юридикалык күчкө 

ээ болот. Кыргыз Республикасынын “Электрондук 

кол тамга” жөнүндөгү мыйзамына ылайык эгерде до-

кументти электрондук формада түзүүгө тыюу салуу 

мыйзамдарда же башка ченемдик укуктук актыларда 

белгиленбесе гана, ченемдик укуктук актыларда же 

электрондук өз ара аракеттенүүнүн катышуучула-

рынын макулдашуусунда белгиленген учурларда, 

жөнөкөй электрондук колтамга же квалификация-

ланбаган электрондук колтамга коюлган электрондук 

формадагы маалымат өз колу коюлган кагаз түрүн-

дөгү документ менен бирдей маанидеги электрондук 

документ деп таанылат [1]. 

Бул жагынан алганда, кагаз тибиндеги бухгал-

тердик документтердин жол-жобосуна таянсак жетек-

чи жана башкы бухгалтер кол коюга тийиш болсо, ал 

эми электрондук түрдөгү документке бир эле ыйга-

рым укуктуу адам кол коерун белгилеп кою абзел. 

Ошентип, электрондук документ жүгүртүүнү толук 

кандуу ишканаларга киргизе турган болсок, жок де-

генде кол коюунун санын азайтууга мүмкүнчүлүк 

берген болобуз. 

Азыркы атаандаштык шартында ишканаларда 

бухгалтердик эсепти автоматташтыруучу программа-

лык камсыздоону тандоо, ага ылайык бухгалтердик 

эсепти уюштуруу негизги кадамдардын бири болуп 

саналат. Бул максатта, ишкана айрым көрсөткүчтөрүн 

жана өзгөчөлүктөрүн так аныктап алуусу зарыл. Се-

беби, ар бир ишкананын өзүнө тиешелүү өзгөчөлүк-

төрү бар. Ошондой эле экономикалык ишмердүүлүгү 

жактан чакан, орто, чоң ишкана болуп бөлү-нүшөт. 

Анткени чакан ишканага тиешелүү көрсөткүчтөр чоң 

ишканаларга зарыл эмес же болбосо тескерисинче бо-

лушу мүмкүн. Бирок, ар бир ишканага тиешелүү не-

гизги параметрлер өзгөрүүсүз калат. Андыктан про-

грамманы колдонуучу тарап жалпыга бирдей көрсөт-

күчтөргө көңүл буруусу зарыл [4]: 

- Компания түзүмү; 

- иш-аракеттери (өндүрүү, кызмат көрсөтүү, соо-

да иштери ж.б.); 

- автоматташтыруу үчүн операциялардын тиз-

меси; 

- документтердин көлөмү; 

- каржы бөлүмүнүн туруктуу кызматкерлеринин 

кесиптик даярдыгы ж.б.  

Азыркы учурда ишканаларда эсепке алууну ав-

томатташтыруучу абдан популярдуу жана кеңири та-

ралган программалык камсыздоо болуп “1С Мекеме” 

программасы болуп саналат. Бул программа ар кандай 

бухгалтердик операцияларды автоматтык түрдө эсеп-

ке алууну, салыкты эсептөөнүн методикасын жана 

отчетторду түзүүнүн оной жолдорун өзүнө камтыйт. 

Биздин өлкөдө бухгалтердик эсепти автоматташты-

руучу программаларды колдонгондордун дээрлик 

70% пайызга жакыны “1С Мекеме” программасын 

колдонуп жатышат. Демек, бул программа ишкерлер 

үчүн ынгайлуу жана экономикалык жактан натыйжа-

луу экендиги анык болуп калды [2].  

Дагы кошумча айта кетүүчү нерсе интернет ке-

нири жайылган шартта ар бир кардар жумуш ордунда 

иштөө эле эмес, өзү каалаган учурда, каалаган орун-

дукта иштөө зарылчылыгы жаралат. Анткени, өз кезе-

гинде туура чечим кабыл алуу үчүн зарыл болгон 

маалыматтар керек болот. Бул учурда жумуш ордунда 

жок болсо дагы, интернет жеткиликтүү жерден зарыл 

болгон маалыматты алууга болот. Бул маселелерди 

чечүү үчүн атайын онлайн типтеги программаларды 

колдонууга туура келет. Азыркы учурда аралыктан 

(дистанттык) иштөөчү программалардын бир тобу 

рынокко чыгарылууда. Ушуга улай бир эле мисал “1С 

Fresh” программасын ижарага алуу же болбосо он-

лайн түрүндө колдонууга болот. Бул программаны 

колдонуу абдан эле оңой жана ыңгайлуу. Мындай 

онлайн түрдөгү программалар биздин рынокто же-

тиштүү деп эсептейм. 

Бухгалтердик эсепте блокчейн технологиясын 

колдонууну артыкчылыктуу багыттардын бири десек 

болот. Анткени белгилүү эрежелер боюнча курулган 

"блоктордун" чынжырчасы болгон блокчейн техноло-

гиясы бухгалтердик эсепти жүргүзүү үчүн чоң мүм-

күнчүлүктөрдү жаратат. Бул көптөгөн компьютерлер-

де жайылтылган, борборлоштурулган, башкаруусу 

жок, бирдиктүү маалымат базасы. Блокчейн көбүнчө 

"бөлүштүрүлгөн маалыматтар базасы" деп аталат. 

Блокчейн боюнча кеңири түшүнүктү интернет булак-

тарынан дагы алууга болот. Бирок бухгалтердик эсеп-

те колдонулушу жана мүмкүнчүлүктөрү жөнүндө сүз 

кылбасак болбойт. Бухгалтердик эсепте актив түшү-

нүгүн баарыбыз эле жакшы билебиз. Мисалы, акча ка-

ражаттары, товар, даяр продукция, имарат, транспорт 

каражаттары ж.б. Ал эми транзакция деген эмне? 

Транзакция түшүнүгүн жөнөкөй сөз менен айтканда 

активдерди биринчи тараптын экинчи бир тарапка 

сатуусу, алмашуусу же болбосо башка бир жолдор 

менен өткөрүп берүүсү деп түшүнсөк болот. Бул жер-

де эң эле татаал маселе транзакциянын эсебин алуу 

болуп эсептелет. Блокчейн технологиясы транзак-

циянын эсебин алууга эң эле ыңгайлуу деп эсептелет. 

Себеби баардык транзакциялар хронологиялык тар-

типте эсеп жүргүзүүгө шартталган.  

Бухгалтердик эсепти жүргүзүү үчүн блокчейн 

технологиясынын артыкчылыктары:    

1. Блокчейнде түзүлгөн маалыматка, эгерде 

контрагентке ишеним жок болсо дагы, ишенүүгө бо-

лот, анткени бүтүм эки тараптын тең макулдугу менен 

гана жүргүзүлөт. Кийинчерээк, бул маалымат өзгө-

рүүдөн корголгон болуп эсептелет.  

2. Уюмдун бухгалтердик эсебине блокчейн тех-

нологиясын киргизүүдө, контрагенттер менен инвен-

таризациялоо муктаждыгы жокко чыгарылат, анткени 

дебитордук жана кредитордук карыздарды түзүү 

жана жокко чыгаруу бүтүм жүргүзүлүп жаткан учур-

да бир эле мезгилде болот. Бухгалтердин ролу сатып 

алынган же өткөрүлүп берилген активдерди туура 

классификациялоо жана тиешелүү кирешелерди же 

чыгымдарды эсепке алуу болуп саналат. 

3. Уюмдардын ичинде блокчейн  технологиясын 

түзүү мүмкүнчүлүгү бар. Натыйжада, сактоочу жай-

лардан товардык-материалдык баалуулуктар  сатып 

алуучунун эсебинде автоматтык түрдө чагылдырылат 

жана жөнөтүүчүдөн чыгышталат. 

4. Блокчейн алдамчылык менен натыйжалуу кү-

рөшүүгө мүмкүнчүлүк берет. Салык төлөөдөн качуу 

мүмкүн эмес, анткени бардык транзакциялар санарип-

тештирилген болуп эсептелет. Ушул эле учурда блок-

чейн технологиясын колдонуунун төмөнкүдөй кем-

чилдиктерин дагы белгилеп кетүү зарыл. 

1. Колдонуучулардын көбөйүшү менен жай иш-

төөгө өтөт. 

2. Мыйзамдык жөнгө салуунун жоктугу. 

3. Жогорку кубаттуулукту талап кылуу. 

4. Керектүү деңгээлдеги адистердин жетишсиз-

диги [3]. 

Ишканалар үчүн дагы бир приоритет катарында 

эсептелчү нерсе бул компетенттү адистерди жумушка 

кабыл алуу болуп саналат. Азыркы шартта заманбап 

эсепчини тандоону ар тараптан кароого болот. Бирин-

чиден кесиптик этикасына баа берүү, экинчиден про-

фессионалдык денгээлин жана маалымат технология-

ларды колдоно билүүсүн баалоо, үчүнчүдөн креатив-

дүү ойлонуусуна баа берүү эсептелет. Мындан сырт-

кары адистерди тандоодо тил билүүсүнө, мадания-

тына ж.б. адис экендигин ынандыра турган сапаттар-

ды кароого болот. Ал эми татыктуу кадрларды тандоо 

жана даярдоо үчүн биринчиден билим берүү тармагы 

менен дагы тыгыз иштөө талап кылынат. Себеби, за-

ман талабына жооп берген кадрларды даярдоо билим 

берүү мекемелеринен башталаары шексиз. Анткени 

ар бир жумуш берүүчү тарап өзүнүн сунуш, талапта-

рын билим берүү мекемелери менен биргеликте че-

чүүгө умтулса, жыйынтыгы оң болот деген ойдомун. 

Чындыгында, татыктуу кадр ишкананын экономика-

лык жактан өнүгүүсүнүн негизги рычагы болуп калат.   

Корутундуда белгилеп кетсек, акыркы муундагы 

технологияларды колдонуу ишкана үчүн экономика-

лык жактан пайда гана алып келбестен, жаңы идея-

ларды жаратууда жана рыноктогу конкуренцияны же-

ңүүдө жаңы ыкма болуп эсептелет. Мындан сырткары 

блокчейн технологиясын колдонуу, профессионал 

кадрларды туура тандоо жана бухгалтердик кесипти 

даярдоочулардын талаптарын кабыл алуу менен бир-

ге, алар менен биргеликте тыгыз иштөө көйгөйлөрдү 

чечүүнүн негизги рычагы болуп калат. Мындан сырт-

кары ар бир уюм же ишкана өзүнүн кадрдык потен-

циалын жогорулатуу максатында атайын квалифика-

цияны жогорулатуучу курстардан өтүүнү уюштуруу 

максатка ылайык деп эсептелет. Анткени ишканада 

автоматташтыруу маселелерин чечүү менен бирге 

биз, бухгалтердик эсептеги бир топ көйгөйлөрдү чече 

алабыз. Албетте, ушул басылмада көтөрүлгөн көйгөй-

лөрдүн көпчүлүгү жарыяланган. Бирок, алардын ар 

бирин карап чыгуу биздин, келечектеги даярдай тур-

ган өзүнчө басылмалардын темасы болушу мүмкүн. 

